
GOUVÈNÈ CUOMO ANONSE OUVÈTI YON LABORATWA KRIM $10 MILYON POU 

LAPOLIS ETA NAN AYEWOPÓ ENTÈNASYONAL STEWART  
 
 
Gouvènè  Andrew M. Cuomo jodia te anonse ouvèti fòmèl yon Laboratwa rejyonal krim 
Mid-Hudson $10 milyon Eta New York nan Ayewopò Entènasyonal Stewart. Nouvo 
etablisman sa ap bay sèvis tès enpòtan a ajans lapolis nan tout Hudson Valley. 
 
"Gen aksè a laboratwa krim rejyonal se yon benefis pou depatman lapolis nan Hudson 
Valley ki pral ekonomize yo tan ak resous," Gouvènè Cuomo te deklare. "Ouvèti 
etablisman sa se yon lòt etap pwogrè nan direksyon yon New York ki pi ansekirite ak 
pwoteje."  
 
Laboratwa dènye kri a loje andedan yon nouvo etablisman yon etaj 10,000 pye kare. 
Port Authority New York ak New Jersey te finanse konstriksyon l an echanj pou sèvis 
ajans lapolis yo kontinye nan Ayewopò Stewart pa Lapolis Eta New York, ki te konsève 
operasyon l nan  teren avyasyon an depi ane 1970 yo.  
 
Laboratwa a ap egzamine epi analize echantiyon nan ka DWI yo ak kontwole sibstans 
ke yo sezi nan ka dwòg nan konte Dutchess, Ulster, Orange, Putnam ak Rockland. 
Etablisman an ap analize echantiyon ka ki soti nan Lapolis Eta ki orijine de konte 
Westchester ak kèk pati nan Long Island ak Vil New York. 
 
Senatè  Bill Larkin te deklare, "Jodia se yon temwayaj sou travay san relach ak 
angajman lapolis Eta New York, Port Authority ansanm avèk anpil lòt entèvenan.  
Kolaborasyon ak travay ekip toujou bay rezilta pozitif. Laboratwa krim lapolis nan 
Ayewopò Stewart ap asire ke lapolis kontinye gen resous li bezwen pou pwoteje ak sèvi 
kominote nou yo." 
 
Egzekitif Konte Orange Steven M. Neuhaus, "Mwen kontan paske Lapolis Eta ap 
opere Laboratwa krim dènye kri sa nan Ayewopò Stewart. Nouvo laboratwa a sèvi kòm 
yon lòt eleman kwasans ak ekspansyon nan Stewart. Lap ede nou tou lite kont krim isit 
la nan Konte Orange."  
 
Direktè Egzekitif  Port Authority New York ak New Jersey Pat Foye te deklare, 
"Nouvo laboratwa krim lan avanse relasyon ki egziste lontan ant Lapolis Eta New York 

ak Ayewopò Stewart. Li vle di tou angajman kontinyèl Port Authority nan kominote 
Hudson Valley pou sipòte ekonomi rejyon an.  Depi li te fin antreprann operasyon yo 
nan 2007, ajans lan te envesti plis pase $50 milyon nan amelyorasyon ayewopò a 
ansanm avèk yon lòt $180 milyon nan nouvo pis aterisaj, amelyorasyon tèminal ak 
sèvis lapolis."  
 
Sipè-entandan Lapolis Eta New York Joseph A. D'Amico te deklare, "Lapolis Eta 
apresye patenarya kontinyèl nou an avèk Port Authority ansanm avèk Ayewopò  
Stewart. Nouvo laboratwa krim sa te byen elabore apati fondasyon sou bezwen aktyèl 
ak pwochen pou tretman evidans.  Rezilta ap amelyore efikasite ak pi bon sèvis pou 
ajans lapolis yo toupatou nan rejyon an." 
 
Aktyèlman, Ayewopò Stewart anboche apeprè 2,700 moun, kontribye apeprè $450 
milyon nan aktivite ekonomik rejyon an e li jenere plis pase $160 milyon nan revni anyèl 
ak salè.   Anplis, Port Authority nan Stewart te inisye plis pase mwatye nan pwojè 
kapital yo afekte a konpayi ak kontraktè lokal yo, enkli konstriksyon laboratwa krim ki 
egalman konsève travay sivil lokal nan laboratwa a epi bay opòtinite travay pou 
kontraktè lokal yo.   

